Шейх 'Абдул-Мухсин әл-'Аббад

Бидғаттарды жақтаушылықта айыптауды қабылдаудың ережелері
Аса Мейірімді, ерекше Рахымды Аллаһтың атымен!

Атақты ғалым, мухаддис шейх 'Абдул-Мухсин әл-'Аббадқа (Аллаһ оған есендік берсін) Абу Даудтың «Сунан» кітабын оқыту сабағында, хижраның 1423 жылы, сапар айының 26-күні мынандай сұрақтар қойылды: 
Ғалымның нақты адамға қатысты айтқан бидғаттарды жақтаушылықта айыптауын қабылдаудың ережелері  

Сұрақ: Егер шейхтардың біреуі қандай да бір адамды бидғаттардың жақтаушысы деп атаған болса, қарапайым білім ізденуші бұл айыптауды факт ретінде қабылдауға міндетті ме, әлде ең алдымен ол осы айыптаумен байланысты барлық егжей-тегжейліктерді түгел біліп алуы қажет пе? Өйткені кейде бидғаттың жақтаушылары деп Сүннетке ілесушілерді де атайды? 
Жауап: Мұндай айыптаулар кез келген шейхтан сөзсіз қабылдана бермейді. Егер мұндайды Ибн Баз немесе Ибн Усаймин сияқты шейх айтқан болса, онда олардың сөздеріне сенім артуға болады. Ал егер бұлар атақтылығы мен беделі олардан төмендеу ғалымдардың  сөздері болса,  онда оларды сөзсіз қабылдауға болмайды. 
Сенімді адамның сөздері олардың сахихтығын тексерусіз қабылданады ма? 
Сұрақ: Сенімді адамның сөздері сөзсіз, олардың сахихтығын тексермей қабылданады ма? Мысалы, бір шейх: «Пәлен адам сахабаларды балағаттап сөкті», - десе. Мен шейхтың сөзін қабылдауға және олардың негізінде айыпталушыға деген өз қатынасымды құруға міндеттімін бе, әлде алдын шейх айтқан нәрселердің іс жүзінде  орын алғанына көз жеткізіуім қажет пе?
Жауап: Мұндай жағдайларда көз жеткізу қажет, тіпті мұны білімге ие адам айтқан болса да. Ол кітапқа жүгініп, ал сол кітапқа көпшіліктің қолы жететін және адамдар жүгіне алатын жағдайдан басқа.  Ал негізделмеген дәлелдер сөзсіз қабылданбайды , әсіресе, егер айыпталушы әлі тірі болса, яғни біздің замандасымыз болса. Ал егер бұл адам қайтыс болған  және өзінің бидғаттарымен танылған болса, немесе бидғаттарды жақтаушылардың жетекшісі болып табылса және бұл туралы көпшілікке мәлім болса, онда оны бидғаттарды жақтаушы деп айту дұрыс және заңды (орынды) болады.  Мысал ретінде әл-Жәхм ибн Сафуанды келтіруге болады. Ал егер дінге ыждағаттылықпен қызмет жасап жатқан, бірақ кейде қателікке жол беріп қойған және оларды осындай қателері себепті бидғаттардың жақтаушылары деп атау туралы айтар болсақ, мұндай тұжырым дұрыс емес болып табылады.  
Жалпы сипатта айтылған сөз нақтыланып айтылған сөзге қайшы келсе, жалпы сипатта айтылған сөз нақтыланып айтылған сөзге қарап түсініледі 
Сұрақ: Егер ғалымның қандай да бір мәселе бойынша жалпылама сипатта айтылған сөзі болса және бұл сөз қате болып көрінсе, бірақ оның осы мәселені егжей-тегжейлі баяндаған басқа айтқан сөзі болса және ол салиқалы сәлафтарымыздың мәнһажына сәйкес келсе, біз оның жалпылама сипаттта айтылған сөздерін оның нақтыланып айтылған басқа сөздеріне қарап түсінуіміз керек пе? 
Жауап: Иә, біз оның жалпылама түрде айтқан сөзін оның нақтыланып айтылған басқа сөзінің негізінде түсінуіміз қажет.  Егер бізде  біреуі – айқын және күмән тудырмайтын, ал екіншісі – онша айқын емес және күмән туғызатын екі айтылған сөздер болса, біз айқын және күмән туғызбайтынды  қабылдауымыз керек.
 Бидғатттарда  және күнәларда асыра айыптау 
Сұрақ: Құрметті шейх, сіз біздің салиқалы сәлафтарымыздың мәнһажына ілесетінімен және соған шақыруымен, сондай-ақ Аллаһтың дініне шақырудағы өзінің игілікті қажыр-қайратымен танылған адамды бидғаттардың жақтаушысы немесе күнәхар деп айыптауға асығушы адам туралы не айта аласыз? Айыптаушы адам айыптайтын адамы туралы: «Ол - жер бетіндегі ең жаман адам, - немесе, - Ол - дүние жүзіндегі ең қауіпті адам», - деп айтады. Кейін өзінің ұсынған айыптауының негізінде ол осы адамды бидғаттың жақтаушысы деп есептемеген әрбір адамға бойкот жариялау керек деп айта бастайды. Ол жеке тұлғаларға қатысты болған келіспеушіліктерді мәнһаждағы келіспеушіліктерге айналдырады. Мұндай әрекеттердің салдары жастардың арасында бөліну мен өзара жеккөрушілікті қоздыру болады.
Жауап: Мұндай тұжырымдар – айқын және анық қателесу. Барлық мәселеде ұстамдылықты және орташылдықты ұстану қажет және ойланбай айтылған сөздердің салдарынан сақтану қажет.  Аллаһтың Елшісі (оған Аллаһтың игілігі мен сәлемі болсын): «Кім маған өзінің сақалы мен мұртының арасындағысына және екі аяғының арасындағысына кепілдік берсе, мен оған Жәннатты кепілдік етемін», - деп айтқан (тіл және жыныстық мүше меңзеліп тұр).

Аллаһтың Елшісі (оған Аллаһтың игілігі мен сәлемі болсын) бірде Муазға: «Адамдар тілдерінен өзге басқа нәрселері үшін отқа бетімен тасталады ма?», - деген. Әрбір адам өзінің тілінен сақ болуы қажет және оған өзіне зиян келтіретін нәрсені сөйлеуге рұқсат етпеуі керек. 
Қателік немесе теріс қылық жасағанды «ең нашар», «ең қауіпті» т.с.с. деп атауға асығушы адам, асыра сілтеп және ақиқатқа сәйкес келмейтін нәрселерді сөйлеп, өзіне-өзі зиян тигізіп жатыр.  Осындай сөздердің себебімен орын алатын тәртіпсіздіктер, өзара күдіктер – шайтанның амалдары. Бұлар – шайтан олардың көмегімен адамды опат етуші жардың шетіне алып келіп, оған зиян тигізуді қалайтын айлалар. Адам өзін бақылау қажет және өзінің тіліне абай болуы керек. Ойланбай айтылған сөздер өте қорқынышты қасіретке айналып кетуі мүмкін және олардың салдары қайтарымсыз болуы ықтимал. Сондықтан да адам үшін тілін өзіне зиян келтіруі мүмкін нәрселердің барлығынан сақтаудан артық еш нәрсе жоқ. 

Ал Сүннетті жақтаушы кейбір бауырлар күшін осыған жұмсап және жер бетінде бұзақылық таратып жүрген шынайы дұшпандарды қалдырып,  өздерінің бауырларын балағаттаумен және сөгумен айналысуға салынып кеткендігі де шайтанның адамға қарсы бағытталған арамдықтары болып табылады. Ол осылайша адамды ол істеуге міндетті болған нәрселерден аулақ алып кетеді де, ол қашқақтауға тиіс болған нәрселерге итермелейді.
 Бидғаттарды жақтаушылықта және күнәларда айыптаудағы асығыстық 

Сұрақ: Өзінің дұрыс ақидасымен танымал болған адамдарды бидғаттарды жақтаушылықта және күнәларда дәлелсіз және ретсіз айыптаудың, соның ішінде ашу-ыза, мұсылмандардың арасындағы байланыстарды үзу және олардың арасында келіспеушіліктердің туындауы сияқты осы айыптаулардың өкінішті салдарының қауіптілігін түсіндіріп бере аласыз ба? 
Жауап: Әрбір мұсылман дінге және оның өзіне қатысты істерде сақ және қырағы болуы керек және зиян алып келуі мүмкін нәрселерден еш нәрсе істемеуі қажет. Жалпы мұсылмандардың да, нақты Сүннетті жақтаушылардың да бір-біріне қатысты  міндеті – шын жүректілік, ықыластылық, игілік жасау, игі істерде өзара көмектесу және хақ жолға оралуға бір-біріне көмектесу мақсатында жамандықтан сақтандыру.  Олардың арасында пәленді түгенге қарсы немесе мынаны анаған қарсы қолдайтындар болмауы керек. Ақиқатында, адамның іздену заты ақиқат болуға тиіс және ол әрбір адамға игілік, ал тура жолдан тайғандарға осы жолға қайтуын қалауы қажет.
Сүннетті жақтаушылардың арасында мезгіл-мезгілімен орын алып тұратын келіспеушіліктердің ізінен зейін қойып қарап отыру және қалай болса да кімнің кім туралы не айтқанын білуге деген ұмтылыс – білім ізденуші үшін лайықты іс емес. Білім ізденуші өзінің бар уақытын пәленше-түгенше туралы не айтқанына емес, діни ғылымдарды оқып үйренуге бағыштауы қажет, өйткені өзгеше болған жағдайда өзара ашу-ыза, дұшпандық, қарым-қатынасты үзу және жек көру туындайды және мұсылмандардың бір-бірінен алыстауы орын алады. 
Мұсылмандар таза жүректілік танытуы, ізгілік істеуі және бір біріне игілік тілеуі, сондай-ақ салиқалылықта және тақуалықта бір-біріне көмектесуі қажет. 
Сүннетті жақтаушыларды бір-бірін сөгетін, бидғаттарды жақтаушылықта айыптайтын және өзара қарым-қатынасын үзетін бытыраңқы топтарға айналдыру – бұл игілік емес, жауыздық (бәле).  Және бұл ап-айқын-ақ...
Олар өздерінің уақытын бұл айыпты іс-әрекеттің орнына жер бетінде бұзақылық таратушы Сүннеттің дұшпандарымен пікір таластыруға және олармен күресуге арнауы қажет.   
Қателікке жол беретін Сүннеттің жақтаушыларына игі насихаттар айту қажет және олармен ең жақсы тәсілмен пікір таластыру керек. Біз мұндай адамды өзімізден алыстатуға және ашуландырып, қууға емес, өзімізге жақындатуға тырысуымыз қажет.  Біз ұстамдылықты және орташылдықты ұстануымыз керек және шекке шығушылықтан қашқақтауымыз қажет. 
Егер бидғаттарды жақтаушылықта және күнәларда өзара айыптаулар және өзара бойкот жариялау туралы айтар болсақ, бұл – шайтанның амалдары мен айлалары. Мен алдын айтып өткенімдей, біз Сүннеттің жақтаушылары бірін-бірі туралы айтып жатқан әрбір сөзді аңдумен емес, білім алумен айналысуымыз қажет, өйткені бұл дінді оқып-үйренуден тосады (басқа жаққа бұрады) және бұның салдары да жаман болады, мысалы, мұсылмандардың арасындағы қарым-қатынастың үзілуіне алып келеді. Және бұл дұрыс емес. Егер сөздерінде, амалдарында немесе кітаптарында қателік байқалып қалған адамның барлығына бойкот жарияланатын болса, онда бойкоттан ешкім қашып құтыла алмайды,  өйткені әрбір адам қателеседі және кейбір ғалымдар, нақтырақ айтсақ олардың көбі қандай да бір қателіктерге бой бетеретін. Алайда осыдан соң адамдар оларды тастап қоймайтын және олардың еңбектерін оқымай қоймайтын. Керісінше, олар олардың білімдерінен пайда алуды жалғастырды. Әрине, қателіктер түзетуге мұқтаж, алайда олар мұсылмандардың топтарға және партияларға бөлінуіне себеп болмауы қажет, өйткені бұл - шайтанның адамға қарсы бағытталған айласынан өзге еш нәрсе емес.
 Ал қолдаушы және тура жолға салушы тек Аллаһ! 

